
Sanz presidenteak Iruñako Garraioaren Hiriko hirugarren fasea inauguratu du
Hirugarren eta laugarren faseetan 56 milioi baino gehiago inbertitu dira, eta batez beste 72 pertsonarentzat enplegua sortu da
Astelehena, 2009ko urriaren 5a.  Miguel Sanz Sesma Nafarroako Gobernuko presidentea Iruñako Garraioaren Hiriko hirugarren fasea inauguratzeko ekitaldiaren buru izan da gaur goizean. Proiektu horretan (laugarren fasearekin batera) gaur egunera arte 56 milioi euro inbertitu dira. 
Lehenengo eta bigarren fasea sendotu ondoren, azpiegitura horrek 635.775 m2 irabaziko ditu, eta merkataritza-azaleraren %65 konprometituta dago honezkero. Modu horretan, hirugarren fasea martxan jarrita, Hiriaren Garraioak 1.244.138 m2 ditu. 
Sanzen esanetan, “gaur abian jarri den hirugarren fase honen bidez, azalera eskuragarria bikoizteaz eta produktuaren eskaintza handitzeaz gain, kontratazioaren modalitate ekonomikoak (salmenta edo alokairua) malgutu egiten dira, sektorearen merkatuari mesede egiteko”.
Plataforma logistiko honen garapena Nafarroako Gobernuak bultzatu zuen Iruñerrian garraioaren sektorea, banaketa eta logistika antolatu eta garatzeko, sektorerako beharrezkoak diren espazioak, azpiegiturak eta zerbitzuak hornituz eta plataforma logistikoaren erreferentzia moduan ezartzeko beste nodo logistiko batzuekin, eskualdean, nazioan eta Europan duen lotura dela bide.
Enpleguaren sorrera
Nafarroako Gobernuak, Nafarroa 2012 Planean 107.913.539 euroko ekarpena egitea aurreikusi du Garrioaren hiriko hirugarren eta laugarren faseak egiteko, lau urteko epean. Orain arte, inbertsio-konpromisoak bete dira, eta Nafarroa 2012 Plana amaitu arte, 51.000.000 euro inbertitzeko daude. Merkaturatzeari dagokionez, konprometitutako azalera %65 da.
Sanz presidentearen hitzaldian, enpleguaren arloan gaur egun dagoen egoera eta etorkizuneko perspektibak aipatu dira. Sanzek azpimarratu duenez, gaur egun, Iruñako Garraioaren Hiriko lehen eta bigarren faseetan 2.500 pertsona inguruk egiten dute lan egunero, eta hirugarren fasea %100ean amaitu eta okupatu ondoren, enpresetan beste 2.000 pertsona lanean hasiko direla kalkulatzen da. Azken finean, hiru faseen batura dela bide, 4.500 pertsonak egingo dute lan Garraioaren Hirian. 

Era berean, enplegua sortzeko aurreikuspena betetzen ari da, eta batez beste 72 pertsonarentzat enplegua sortu da. Modu berean, laugarren fasean, 23 lanpostu gehiago sortuko dira, 2011. urteko azken seihilekoan.

Garrioaren Hiria gaur egun
Gaur egun, lehenengo eta bigarren faseen ostean, 150 enpresa ezarri dira guztira, eta inguru logistikoa, zentro motorra (ibilgailuen asistentziarako), zerbitzuen ingurua (Nafarroako bi garraio-elkarte nagusiak bertan daude, TRADISNA eta ANET), bi hotel, jatetxe-kafetegia eta ibilgailu astunentzako aparkalekua daude. Hirugarren fasean, epe laburrean, 12 enpresa ezarriko dira, eta horien artean Frantziako Decathlon multinazionala eta Nafarroako N.T.V. Logística SA eta Transportes Leoz SL aipatu behar dira. 
Sanz presidentearen esanetan, “Iruñako Garraioaren Hirian enpresa berriak sartuta enpresen artean sinergiak sortuko dira, eta horiek merkatua dinamizatu eta kostuei begira lehiakorragoak egingo dituzte”. 
Kokapen estrategikoa
Iruñako Garrioaren Hiria bi garraio-korridorek bat egiten duten inguruan kokatuta dago, hots, Europako diagonal kontinentala eta ardatz kantabriar-mediterraneoa. Era berean, lotura zuzenak ditu edukiera handiko bideekin, hala nola AP-15 Nafarroako Autobidearekin eta A-21 Pirinioen Autobidearekin, eta N-121 errepidearekin. Garraio-nodo garrantzitsuetatik hurbil dago, hala nola ADIFeko merkantzien terminaletik eta Iruñako aireportutik. Enpresei, gidariei eta ibilgailuei emandako zerbitzuen sare osoa eskaintzen dienez, Garraioaren Hirian nazioarteko aduana dagoenez, etab., sektore horretako enpresen eta profesionalen erreferentziagunea eta topalekua da Europa osoan. Sektoreko enpresak pilatzean eta jarduera, zerbitzu eta komunikabide horiei esker, kostuak murriztu eta eraginkortasun logistiko albait handiena lortuko da.

Gogoan izan behar da Iruñako Garraioaren Hiria 1997. urtetik Espainiako Garraio Zentroen Elkarteari dagokiola (ACTE), eta bertan sektoreko 1.150 enpresa kokatzen direla. Era berean, ACTE Merkantzien Garriorako Espainiako Konfederazioan (CETM) sartuta dago, eta azken hori Garraioaren Batzorde Nazionaleko kidea da (CNTC).

Garrioaren Hiria eta ingurumena
Hasiera-hasieratik, Iruñako Garraioaren Hiriak ingurumena errespetatu du eta garatutako hirigintza-proiektuetan ingurumen-inpaktu albait gutxien eragiten ahalegindu da. Lehen eta bigarren faseetan 759 zuhaitz landatu ziren, eta hirugarren fasean, datorren neguan, 469 zuhaitz eta 700 zuhaixka landatzea aurreikusi da. Aipatzekoa da 2 km-ko luzera baino handiagoa duen erdiko kalea bertako landarediarekin inguratuta egongo dela, eta hirugarren fase honen “birika” izango dela.

Bestalde, Espainiako Garraio Zentroen Elkarteak (Iruñako plataforma berea da), energia berriztagarrien erabilera sustatzeko, Newinbest elkartearekin akordioa egin zuen (2008ko abendua), garraio-zentroetan kokatutako nabeen teilatuetan instalazio fotovoltaikoa egiteko. Azterlanean ACTEri lotutako plataformen barruan energia berriztagarriak sortzen dituzten osagaiak ezartzeko beharrezkoak diren araudia eta alderdi tekniko, ekonomiko eta juridikoak bildu dira. Gaur egun, zenbait enpresak plaka fotovoltaikoak dituzte nabeen teilatuetan, zehatz esanda, bostek lehenengo fasean, eta bik bigarren fasean. 

Horrez gain, jabe guztiek hondakinen gaikako bilketa egiten dute, gerora birziklatzeko.  

